
 
 KATHY HOCHULگورنر   2023/12/27 :فوری ریلیز کے لیے

 
 

$ 10 کی جانب سے ڈاؤن ٹاؤن احیائے نو کے اقدام کے ساتویں مرحلے کے تحت لیک جارج کو HOCHULگورنر 
  ملین کا فاتح قرار دینے کا اعلان

  
ڈاؤن ٹاؤن ری ویٹلائزیشن سرمایہ کاریاں ریاست کی جامع اقتصادی ترقی اور کمیونٹی ترقی کی حکمت عملی کا ایک 

  اہم حصہ ہیں
  

ریاست لیک جارج کے ڈاؤن ٹاؤن کے احیائے نو کے لیے اس کے رہائشیوں، کمیونٹی رہنماؤں اور عوامی عہدیداران 
  کے ساتھ مل کر کام کرے گی

  
  

 نے آج اعلان کیا ہے کہ لیک جارج کو ڈاؤن ٹاؤن احیائے نو کے اقدام کے ساتویں مرحلے Kathy Hochulگورنر 
 کے لیے، ریاست کے 7ملین کی فنڈنگ ملے گی۔ مرحلہ $ 10کے تحت دارالحکومتی خطے سے فاتح کی حیثیت سے 

ملین کی رقم عطا کی جا رہی ہے، جو فنڈنگ اور سرمایہ $ 10 اقتصادی ترقیاتی علاقوں میں سے ہر ایک کو 10
ملین کی فراہمی کے عزم کا حصہ ہو گی تاکہ ڈاؤن ٹاؤنز کو $ 100کاریوں کی مد میں مجموعی طور پر ریاست کے 

متحرک علاقوں میں تبدیل کر کے معیشتوں کے فروغ میں کمیونٹیز کی مدد کی جا سکے۔ اس سال ڈاؤن ٹاؤن احیائے 
ملین دینے کی خاطر گورنر کے عزم کے ساتھ، $ 100 فارورڈ میں سے ہر ایک کے لیے ایک NYنو اقدام اور 

  بلین کی سرمایہ کاری کی ہے۔$ 1ریاست نے اب تک دونوں پروگرامز کے آغاز سے مجموعی طور پر 
  
لیک جارج میں یہ سرمایہ کاری تغیر و تبدل کی حامل ہو گی، جو کہ پہلے سے خوبصورت کمیونٹی میں مزید بہتری "

یہ عزم رہائشیوں اور سیاحوں، دونوں کے لیے یکساں متنوع کمیونٹیز کو فروغ  " نے کہا۔Hochulگورنر " لائے گی،
$ 100 فارورڈ دونوں کے لیے اس سال اضافی NYدینے کی ہماری لگن کو اجاگر کرتا ہے۔ ڈاؤن ٹاؤن احیائے نو اور 

ملین کے عہد کے ساتھ، ریاست نے اب ہمارے ڈاؤن ٹاؤنز کو دوبارہ تشکیل دینے اور احیائے نو کے اقدام میں گراں 
بلین کی قابل فخر سرمایہ کاری کی ہے، تاکہ نیو یارک کے ہر فرد کے لیے روشن اور مزید خوشحال مستقبل $ 1قدر 

  "کو یقینی بنایا جا سکے۔
  

لیک جارج کے لیے ڈاؤن ٹاؤن احیائے نو کا اقدام  " نے کہا،Robert J. Rodriguezسیکرٹری برائے ریاست 
تخلیقی ثابت ہو گا جس سے وہ سیاحوں کے تجربے کو بہتر بنانے کے لیے اپنی بحالی کی کوششوں کو مزید تیز کریں 
گے، اپنے رہائشیوں کے لیے معیار زندگی کی فراہمی اور واٹر فرنٹ معیشت کو بہتر بنائیں گے۔ ریاستی محکمہ کے 

 کے جاری عزم کے لیے شکریہ۔ لیک جارج کو مبارک باد اور Hochulاہم اقتصادی ترقیاتی پروگرام کے لیے گورنر 
  "میں ان کے منصوبے کو کامیابی سے ہمکنار دیکھنے کے لیے منتظر ہوں۔

  
ریاست کی اقتصادی ترقی کی  (Downtown Revitalization Initiative، DRI)ڈاؤن ٹاؤن احیائے نو کا اقدام 

پالیسی کے ایک جزو کے طور پر کام کرتا ہے جو ڈاؤن ٹاؤن کے مضافات کو سرگرمی کے ایسے متحرک مراکز میں 
تبدیل کرتا ہے جو اعلیٰ معیار کی زندگی کا پیش خیمہ ہیں اور کاروباروں، ملازمتوں اور معاشی و رہائشی تنوع کو 

 کے سابقہ مرحلوں کی طرح، ہر منتخب کردہ کمیونٹی بنیادی سطح سے اوپر جانے DRIاپنی جانب راغب کرتے ہیں۔ 
والی، کمیونٹی میں قائم شدہ منصوبہ بندی کے ذریعے، ایک اسٹریٹیجک منصوبہ تیار کرے گی جو اس کے ڈاؤن ٹاؤن 
کے احیائے نو کے لئے ایک نظریے کی وضاحت کرے گا اور کلیدی نوعیت کے حامل ایسے پروجیکٹس کی فہرست 



کی نشاندہی کرے گا جن میں انقلابی تبدیلیاں لانے کی صلاحیت موجود ہو اور مزید نجی اور عوامی سرمایہ کاریوں 
 فنڈز فراہم کرے گا جن DRIسے بھرپور فائدہ اٹھایا جائے۔ اس کے بعد ڈپارٹمنٹ آف سٹیٹ ایسے منتخب منصوبوں کو 

  میں بحالی اور کمیونٹی کے وژن کو عملی جامہ پہنانے کی سب سے زیادہ صلاحیت دکھائی دے گی۔
  

  (گاؤں/ٹاؤن)لیک جارج 
DRIمستقبل کے لیے ڈاؤن ٹاؤن : لیک جارج فارورڈحقدار ہیں، — درخواست کے لیے لیک جارج کے ٹاؤن اور گاؤں

معیار زندگی اور کینیڈا اسٹریٹ راہداری اور ملحقہ واٹرفرنٹ کو بہتر بنانے پر توجہ مرکوز کرتا ہے —کا تغیر و تبدل
 بڑھتی ہوئی آبادی کے لیے رہائشی انتظامات بہتر بنانے DRIتاکہ مزید متنوع اور خوشحال ڈاؤن ٹاؤن تخلیق کیا جائے۔ 

  کو بہتر بنائے گا۔" سیاحوں کے تجربے"میں مدد دے گا اور 
  

DRI ملین سے زائد پر $ 117 حکمتِ عملیاں اور پروجیکٹس گزشتہ عوامی اور نجی سرمایہ کاریوں کی مد میں
استوار ہیں تاکہ ثقافتی، تفریحی اور کمیونٹی ترقیاتی مواقع کو مزید بہتر بنایا جائے اور کم استعمال کی حامل پراپرٹیز 

کے ازسرِنو ترقیاتی کام کو تیز کیا جائے، جبکہ مستقبل کی نسلوں کے لیے سالانہ معیشت کو مستحکم کرنے کے لیے 
 DRIجامع اور متنوع افرادی قوت کو معاونت دی جائے۔ لیک جارج اپنے منصوبے میں تغیر و تبدل کے حامل 

پروجیکٹس شامل کرنے پر غور کرے گا جن سے سیاحتی سائٹس اور سہولت گاہوں کو بہتر بنایا جائے گا؛ رہائشی 
مواقع، عوامی مقامات، اور اسٹریٹ کے نظام میں بہتریاں لائی جائیں گی؛ اور براڈ بینڈ کی صلاحیت کو وسیع کیا جائے 

  گا۔
  

 Capital Region Regional Economic)دارالحکومتی خطے کی علاقائی اقتصادی ترقیاتی کونسل 
Development Council)  نے پورے خطے میں کمیونٹیز کی جانب سے پیش کردہ تجاویز کا مکمل اور مسابقتی

  :جائزہ لیا اور لیک جارج کو نامزد کرنے کی سفارش سے قبل ذیل کے تمام معیارات پر غور کیا ہے
  

 ڈاؤن ٹاؤن پختہ، واضح متعین حدود کے ساتھ ہے؛  

  ڈاؤن ٹاؤن پہلے والی یا آئندہ آنے والی نجی اور عوامی سرمایہ کاری کو فروغ دے سکتا ہے؛  

  ،شہر کے اندر یا اس کے اردگرد روزگار کے مواقع کا حالیہ یا متوقع فروغ کارکنوں کو راغب کر سکتی ہے
  تعمیر نو کی حمایت کر سکتی ہے، اور ترقی کو پائیدار بنا سکتی ہے؛

 ڈاؤن ٹاؤن متنوع برادریوں کے لئے ایک پرکشش اور قابل رہائش علاقہ ہے؛  

  اس میونسپلٹی میں ایسی پالیسیاں پہلے ہی موجود ہیں، یا اس میں ایسی پالیسیاں بنانے اور ان پر عمل درآمد
کرنے کی صلاحیت موجود ہے جو قابل رہائش بننے کی استعداد اور معیار زندگی بڑھانے میں اپنا کردار ادا 

  کرتی ہیں؛

  اس میونسپلٹی نے کھلے ذہن والی اور مضبوط کمیونٹی شمولیت کا مظاہرہ کیا جس کے نتیجے میں شہر کی
  بحالی کے لئے ایک وژن اور منصوبوں اور اقدامات کی ابتدائی فہرست تیار ہوئی؛

  اس میونسپلٹی میںDRIپراسیس کا نظم و نسق کرنے کی مقامی استعداد موجود ہے؛ اور   

  میونسپلٹی میں تغیر و تبدل کے حامل ایسے پروجیکٹس کی نشاندہی ہو چکی ہے جوDRI فنڈز کی فراہمی 
  کے ذریعے جلد نفاذ کے لئے تیار ہوں گے۔

  
ملین سے نوازا گیا ہے تاکہ اس کے ڈاؤن ٹاؤن کے $ 10لیک جارج کو ریاستی فنڈنگ اور سرمایہ کاریوں کی مد میں 

مضافاتی علاقوں میں زندگی کی رونقیں بحال کی جا سکیں اور مقامی منصوبہ بندی کے عمل کے بعد طویل المدت 
ترقی کے نئے مواقع پیدا ہو سکیں۔ لیک جارج گلینز فالز، ہڈسن، البانی، اسکینیکٹیڈی، ٹرائے اور کوہوز میں شامل ہے، 

   مرحلوں میں دارالحکومتی خطے سے فاتح رہ چکی تھیں۔DRIجو کہ پہلے چھ 
  

تک کی منصوبہ بندی فنڈز کے ساتھ اپنے ڈاؤن ٹاؤن کی $ 300,000 گرانٹ میں سے DRIملین کی $ 10لیک جارج 
احیاء کے لیے اسٹریٹیجک سرمایہ کاری منصوبہ تیار کرنے کے عمل کا آغاز کرے گا۔ بلدیاتی نمائندوں، کمیونٹی 

رہنماؤں اور دیگر اسٹیک ہولڈرز پر مشتمل ایک مقامی منصوبہ بندی کمیٹی اس مہم کی قیادت کرے گی، جسے نجی 



شعبے کے ماہرین اور ریاستی منصوبہ سازوں کی ایک ٹیم کی مدد و معاونت بھی حاصل ہو گی۔ اسٹریٹجک انویسٹمنٹ 
پلان مقامی اثاثوں اور مواقع کا جائزہ لے گا تاکہ معاشی ترقی، ٹرانسپورٹیشن، ہاؤسنگ اور کمیونٹی کے ایسے 

منصوبوں کی نشاندہی کی جا سکے جو شہر کی بحالی کے لئے ہر کمیونٹی کے وژن سے مطابقت رکھتے ہوں اور 
 گرانٹ فنڈز کی سرمایہ کاری کے DRIعملدرآمد کے لئے تیار ہوں۔ یہ منصوبہ احیائے نو کے ایسے پروجیکٹس میں 

ضمن میں رہنمائی کرے گا کہ جن سے کمیونٹی کے اپنے ڈاؤن ٹاؤن کے لئے نظریے میں پیش رفت ہو گی اور جو 
 کے ساتویں مرحلے DRIملین کی سرمایہ کاری سے فائدہ اٹھا سکیں اور اس میں توسیع لا سکیں۔ $ 10ریاست کی 

   میں مکمل ہو جائیں گے۔2024کے لئے منصوبے 
  

لیک جارج اپنی بے مثال قدرتی  " نے کہا،Hope Knight اور کمشنر CEOامپائر اسٹیٹ ڈویلپمنٹ کی صدر، 
خوبصورتی، بھرپور تاریخ اور فیملی کے سازگار مقام کے طور پر معروف ساکھ کی وجہ سے مشہور و معروف ہے۔ 

ڈاؤن ٹاؤن احیائے نو اقدام سے لیک جارج کو اپنی منفرد خصوصیات سے مستفید ہونے اور نئے معاشی مواقع پیدا 
  "کرنے میں مدد ملے گی جس سے کمیونٹی مستقبل کی جانب پیش رفت کرے گی اور بڑھے گی۔

  
لیک جارج کا مقام، ہماری  " نے کہا،RuthAnne Visnauskasگھروں اور کمیونٹی کی تجدید نو کی کمشنر 

تاریخ میں اہم کردار، اور قدرتی وسائل اسے فروغ پذیر کمیونٹی بنا دیتے ہیں جس سے ہر سال ہزاروں سیاح راغب 
ہوتے ہیں۔ ڈاؤن ٹاؤن احیائے نو کے اقدام کے قابل مستحق ایوارڈ سے لیک جارج کے رہائشیوں کو، سالانہ معیشت کو 

مستحکم بنانے کا موقع ملے گا اور وہ قابلِ لطف قدرتی وسائل سے زیادہ سے زیادہ مستفید ہو سکیں گے۔ گورنر 
Hochulکے ساتھ، ہم آئندہ آنے والے حالات کے منتظر ہیں۔ "  

  
CREDC کے شریک صدور، ایگزیکٹیو نائب صدر، صدر برائے مالیاتی انتظامیہ اور NBT ،بینک کی علاقائی صدر 

Ruth Mahoney اور البانی یونیورسٹی کے صدر ڈاکٹر ،Havidán Rodríguez ،لیک جارج نے "، نے کہا
اپنے ڈاؤن ٹاؤن کے لیے اسٹریٹیجی تیار کی ہے جو جاذبِ نظر کمیونٹی میں تجربہ کار سیاحوں کو پہلی دفعہ اور بار 

بار راغب کرنے کے لیے خیرمقدمی راستہ تیار کرے گی۔ یہ منصوبہ لیک جارج کی مالامال ثقافت، تفریحی اور قدرتی 
شاہکاروں کی مدد راغب کرے گا، اور اسے خوشحالی اور ترقی کی مدد سے معاشی فروغ کی مرکزی شاہراہ بننے کا 

  "دوبارہ تصور دے گا۔
  

لیک جارج ہمارے خطے کی تفریحی سرگرمیوں اور معاشی نمو کے لیے پہلے  " نے کہا،Dan Stecریاستی سینیٹر 
ملین کینیڈا اسٹریٹ راہداری اور قریبی واٹر فرنٹ کے ساتھ معیار $ 10 فنڈنگ میں یہ DRIسے ہی ایک اہم مرکز ہے۔ 

زندگی بہتر بنائیں گے، ہماری کمیونٹی کو کام کرنے، رہائش اختیار کرنے اور سیاحت کے لیے ایک بہتر جگہ بنانے 
  "میں مدد دیں گے۔

  
لیک جارج خطہ، جو طویل عرصے سے دنیا کی مشہور تفریحی مقام  " نے کہا،Matthew Simpsonرکن اسمبلی 

اور ایڈیرونڈیک پارک میں مہم جوئی اور قدرتی عجائب کی دنیا کا داخلی مقام ہے، اب مستقبل کے لئے اپنے نظریے 
کو تسلیم کروانے کے لیے اگلا قدم اٹھانے کے قابل ہو گا۔ لیک جارج کے ڈاؤن ٹاؤن ایریا کی شناخت کو تازہ کرنے 
کے لئے ایک جرات مندانہ نقطہ نظر کے ساتھ اس کے کاروباری اثرات کو بڑھانے کے لئے، کمیونٹی سہولیات کو 

فروغ دینے، جدید بنیادی ڈھانچے استوار کرنے اور جھیل کے عمدہ و صاف پانیوں کی حفاظت کے لئے موجودہ 
کوششوں سے مماثل ہونے کے لئے، خطے کا مستقبل کبھی بھی اتنا روشن اور جرات آموز محسوس نہیں ہوا۔ یہ ایوارڈ 
مقامی ٹاؤن اور گاؤں کے حکام اور رہائشیوں کی جانب سے اس کو حقیقت میں بدلنے کے لیے مستقل محنت کی واضح 

 کا شکریہ ادا کرنا چاہوں گا کہ انہوں نے اس کمیونٹی اور مستقبل کے لیے ان Kathy Hochulدلیل ہے۔ میں گورنر 
  "کے نظریے پر یقین رکھا۔

  
لیک جارج ٹاؤن نیو یارک فارورڈ ایوارڈ کا انتہائی  " نے کہا،Dennis Dickinsonلیک جارج ٹاؤن کے سپروائزر 

ممنون ہے۔ ہم گورنر اور ان کے عملے کا شکریہ ادا کرتے ہیں اور اپنے منصوبے لاگو کرنے کے منتطر ہیں جن سے 
ٹاؤن میں اہم تبدیلیاں پیدا ہوں گی۔ اس سے ہمیں اپنی ماحولیاتی تحفظات کی کچھ کوششوں کے ساتھ بلدیاتی پارکنگ، 

  "اور رہائشی سہولت میں بھی مدد ملے گی۔
  



  ڈاؤن ٹاؤن احیائے نو کے اقدام کے بارے میں
ریاست کے تمام دس علاقوں کے ڈاؤن ٹاؤنز اور مضافات میں احیائے نو کے عمل کو تیزتر کرنے اور اس میں توسیع 

 میں ترتیب دیا گیا تھا تاکہ وہ سرگرمی کے مراکز اور 2016کرنے کی غرض سے ڈاؤن ٹاؤن احیائے نو کا اقدام 
سرمایہ کاری کو تیز کرنے والے عوامل کی صورت میں اپنا کردار ادا کر سکیں۔ ایمپائر اسٹیٹ ڈویلپمنٹ، ہومز اینڈ 

 ایک بے مثال اور جدید DRI کی مدد سے محکمۂ خارجہ کی سربراہی میں، NYSERDAکمیونٹی رینیوول اور 
حکمتِ عملی کی نمائندگی کرتی ہے جو فوری طور پر عمل درآمد کے ساتھ تزویراتی " عمل-پھر-منصوبہ سازی"

منصوبہ بندی کو جوڑتی ہے اور اس کے نتیجے میں ٹھوس، چلنے کے قابل اندرونِ شہر بنتے ہیں جو ریاست نیو 
 عالمی وباء کے اثرات سے اپنی معیشت کی تعمیر نو میں مدد کرنے نیز عوامی سواریوں کے COVID-19یارک کو 

استعمال کو فروغ دے کر اور نجی گاڑیوں پر انحصار کم کر کے ریاست کے جرات مندانہ موسمیاتی اہداف کو حاصل 
 کرنے میں ایک اہم جزو ہیں۔ 

  
ملین کی سرمایہ کاری کا عہد $ 700 ڈاؤن ٹاؤنز میں 69پروگرام کے پہلے چھ سالوں میں، ریاست کی جانب سے ان 

کیا گیا جو احیائے نو کے لیے تیار ہیں اور ان میں یہ صلاحیت موجود ہے کہ وہ ازسرنو ترقیاتی کاموں، کاروبار، 
ملازمتوں کی تخلیق، اعلیٰ معیشت اور رہائش کے تنوع اور مواقع کے لیے باعث کشش ہوں۔ شرکت کرنے والی 

 علاقائی ترقیاتی کاؤنسلز کی جانب سے نامزد کیا گیا ہے جس کی بنیاد اندرون شہر کے 10کمیونٹیز کو ریاست کی 
تبدیلی کے امکان پر ہے۔ ہر کمیونٹی کو شہر میں اسٹریٹجک سرمایہ کاری کا منصوبہ تیار کرنے اور کلیدی محرک 

ملین دیے جاتے ہیں جو کمیونٹی کی بحالی کے وژن کو آگے بڑھاتے ہیں اور $ 10منصوبوں کو نافذ کرنے کے لئے 
  اضافی نجی اور عوامی سرمایہ کاری سے استفادہ کرتے ہیں۔

  
DRI دستیاب ہیں۔ یہاں کے حوالے سے مزید معلومات  

